
Ön söz 

                                 

 

 

 

 

 

 

Şeir dünyamıza; əruz, üsul – biçimi ayaq qoyandan, təməldə 

bir para sorunlu və göz tutar sınıq-salxaqlarına görə, dilimiz-

qələmlərimiz və təb`lərimiz onu ürəkdən alqışlayıb və o bu 

günədək öz ömrünü sağlamlıqla başa çatdıra bilməmişdir. 

Tutaq ki keçmişlərdə bir çox da`hi şairlərimiz, bu bəhrdə 

dərinlərdə üzməklə güclü şeirlər yaratmışlar, ..... Nəsimi  və 

Fizuli kimi böyük sənə`tkarlarımız onunçün; yüksək 

səviyyədə qol-qanadlar verməklə budaqlandırıb və 

ədəbiyyatımızda üstün caygahda əyləşdirmişlər. Ancaq: hər 

bir zaman; bu səpkin geniş sənətləri və rixtimli qalıbları ilə 

belə, dilimizin ahəng qanunları ilə uyğunlaşa bilmədən, bais 

olmuşdur ki təb`lərlə yanaşa bilməyib həmişəlik bu 

karvandan geridə qalsın.  

Bu əslə baxaraq: Onun fars dilində, (bir-iki vəzndən 

sonra)*daha artıq güllənməyi və dilin qrammatikası  ilə 

hamaşlığını və müvafiq hərəkətlərini yetirməkdir ... və 

nəticədə o üslubun fars dilində müvəffəqiyyətləri səbəb 

olmuşdur hicalı şeirləri bütünlükdə zehnlərindən və 

qələmlərindən süpürünüb tarixlərindən silinsin. Halbuki 

bizim ədəbiyyatda, bir çox hicalı şah əsərlərin vücudu bu işin 

tərsini göstərir ... keçmişlərdə həyəcanlı şeirlərimiz, əruz 

cövrünə qatlaşarkən hər bir zaman onunla birgə və bəlkə də 

ondan bir neçə addım qabaqda ayaq götürmüşdür...... və bu 

gün dilimizdə sərbəstlik və modernitə dalğaları bir birinin 

üstünə qonmaqla, əruz biçiminin başından axıb və neçə yüz 

illik xəstə... və bə`zən sağlam yaşayışını öz axımlarının 

altında basdırmaqdadırsa, yenə də hicalı şeirlərimiz (qoşma – 

çarpara) indinin, fikrinin ləpələri ilə bir axımda axdıqca 

zövqləri və qələmləri özünə doğru çağırır ..... və bu günün 

fikri – zövqü və qələmi hərəkətləri, yenidən onunçün  arxa 

durub və qüdrət bağışlamaq qərarındadır, çünkü bu əski 

dalğanın dilimizin səs yatımı ilə uyğunluğu bir tərəfdən, və 

əsrimizlə yeni addımları başqa tərəfdən, neçə min ildən 

sonra, hələdə toplumumuzda onun, elimiz və dilimizlə 

doğmalığını və köklü əsalətini yetirməkdir.  

1986/2/10 

Muğan 



 
 

  5

     

 

 

 

 

 

Qoşmalar 
 

 

 

 

 

 

 

 

 

 

 

 



 
 

  6

İlqar                                                    1996/11/14 

 

 

Şarabım, baxışı- ocağım, gözü 

məndə ətəklənir, boylanır közü 

ürək atəşgahın dolanır özü 

püflürəm közümü, közünə gəlsin 

 

düşməmiş torpağa, olmamış xəzəl 

hüsnündə yazıldım qəzəl bə qəzəl 

yarı gəzən, məndən sovuşsun əzəl 

oxudum özümü, özünə gəlsin 

 

dərdlə dərdindən, dindirmə məni 

həyatı çulqayıb, bu can – bu təni 

könlümü etmişəm sirrin məxzəni 

gizlətdim sözümü, sözünə gəlsin 

 

keçmişəm hər nədən eşq ayağında 

qocaltdım ürəyi, gənc çağında 

canı xilas etdim, xəlsə bağında 

yummuşam gözümü, gözünə gəlsin. 

Dönərgə                                             1998/12/08 

 

 

 

Əl çatmaz olduqda diləklərimiz 

göz açır göylərə, bəbəklərimiz 

ayağa düşdükcə əməklərimiz 

yorur dönərgələr, yolunda bizi 

 

özü, özgəlikdən qılmaqda təmiz 

boşalıb, yenidən olmuşuq dəniz 

partlayış içində, hər bir ləhzəmiz 

sınayır, bu olma – olun da bizi 

 

zaman; əl-qol açır, duruşumuzda 

məkanlar kiçilir qarışımızda 

hər ləhzə, olaylar; yarışımızda 

qaçırdır, sağında – solunda bizi 

 

varlığın döşündə, iftixar olduq 

dalğalar yaşadıq, daldıq – durulduq 

dağları aşırdıq, dərələr dolduq 

gəzdirdi əzizlik, qolunda bizi 



 
 

  8

Təbiə`t                                       1996/12/15 

 

 

 

 

 

 

 

 

 

 

 

 

 

 

Xəzan gözlərində, xəzəllənirsən 

yenidən; yenə də, gözəllənirsən 
 

əyləşib özündə, şanın – vüqarın 

yağır mənə doğru, nazın – baharın 

daşqındır həyatın, coşqundur varın 

şəftili kamında, əsəllənirsən 

həvəsim rəngində, örtübsən örpək 

gəzirsən könüllər bağını, göyçək 

duranda canların üfüqündə, tək 

misalsız günəş tək, məsəllənirsən 
 

hüsnünün qoynunda, yer salıb günəş 

çulqayıb xilqəti, eşq ilə ətəş 

kamalın; bağrıma açdıqca, a`təş 

təbimdə güllənib, qəzəllənirsən 
 

mən – sən; lik əynində, ğəlyanımsan 

canların canında, cərəyanımsan  

ürəkdə, əbədi zərəbanımsan 

qərnlər ötdükcə əzəllənirsən 
 

eşqin çağırdıqca özümə məni 

qaytardı ətəşin közümə, məni 

olduqca; tanıtdı gözümə, məni 

hər anda, hər yanda; sən bəllənirsən 

[varlığını, səndən alan, sənə deməz, yalan dünya] 

                                                                 1997/02/20 

Bütün gözəlliklər qəzəli, dünya 

hamı dünyaların gözəli, dünya 

 

hər kimsə düşünüb közüylə, səni 

salıbdır dəyişik özüylə, səni  

əmib ömür boyu gözüylə, səni 

ətəşi-atəşi, məzəli, dünya 

 

günəşdən bac alıb, bitirdin məni 

heçdən səa`dətə, yetirdin məni 

hərdəndə, qüssədə itirdin məni 

yaz deyə, yaşadım xəzəli dünya 

 

sən, məni öyrəndin; günəşdə, səni 

andı içimdəki a`təşdə, səni 

yordu, məni yoran; ətəşdə, səni 

sarsılmaz eşqimin özəli dünya 

 

var əli hüsnünü, səndə hörübdür 

açın; göz açandan, səni görübdür 

çoxlu dövlətini sənə veribdir 

əbədiyyətimin əzəli dünya 

Nədən?!                                            1997/03/18 

 

 

 

Nədən; əl-qolunuz, içimə düşür 

gözlərim qızışır, ürəyim üşür 

içimin dağına, dağız sürtüşür 

nədən bu alovlar sönməzin oldu 

 

fikriniz ordusu darmadağındır 

məni candan salan canlı dağındır 

bu qara dağım, o qara bağındır 

bizim dönərgəmiz dönməzin oldu 

 

uzaqdan uzağa, düşdüm sözünlə 

danışdım ürəkdə, özüm; özünlə 

susdum dodağınla, tumdum gözünlə 

ürək deyintisi, dinməzin oldu 

 

dedim: ayaq açsan, uzanar əlim 

boy atsaq; yan- yana, dayanar elim 

qupquru ağzımda, dolanar dilim 

o dilək, bu canda; sinməzin oldu. 

Özgəlik                                           1997/03/20 

 

 

 

Əməyin gətirən, öpsə ovcunu 

ödəyər xərcini, görər borcunu 

indi ki tək çəkib ömür xurcunu 

özündən xəbərsiz; döz, belə olar 

 

ayaq qabar oldu, başa çalmadı 

gözlərin söküldü, fikrin almadı 

yarcı günlərinə bir zad qalmadı 

özgəyə ağlayan göz, belə olar 

 

dərd içrə boğuldun, sözə çəkmədin 

öldün zülüm-zülüm, üzə çəkmədin 

yandın, kərən-kərən; gözə çəkmədin 

bir gün, bir elə qəm, yüz belə olar 

 

dedin: günüm-gündən dəyişik düşür 

həyatım gizlənir, içərim üşür 

payızlanan yazım, qışla öpüşür 

özgəlik daşıyan öz, belə olar. 

Sağlıq                                                1997/03/24 

Gəlin; əl-qol, olaq yaz bayramında 

nəğmələr meylənək vəhdət camında 

novruz əyyamında, el əyyamında 

camı cama vuraq, şərəfə sağlıq 
 

açaq ürəkləri bahar üzünə 

sevgi sürməsini çəkək gözünə 

yenə də yetişək sözlər sözünə 

şirinlik paylayaq, hədəfə sağlıq 
 

insanlar əyarı, sevib sevilmək 

vicdanlar əyarı, pis-yaxşı bilmək 

toxunaq bir birə ilmək bə ilmək  

versin ürəklərdə, bir səfə sağlıq 
 

sədəfə e`tibar verən dürr kibi 

dalıb dolmalıdır könüllər cibi 

gözəl yaşamaqdır hər sözün dibi 

dönüb dürrə verək sədəfə sağlıq 
 

xələflik etməsə bir ürək, gözə 

xilqət o fitnəyə gərəkməz dözə 

istəsək yetişsin gündüz, gündüzə 

tanrıdan istəyək xələfə sağlıq. 

Xa`tirə                                                  1997/03/24 

 

 

 

 

 

 

 

 

 

 

 

 

 

 

 

 

 

Təbrizim; Eşq ava, İstanbul; Bakı 

yurdumun var olsun, dağ-daşı-xakı 

dolansın əflakı, gülsün əflakı 

siz bizim, dumduru xa`tirəmizsiz 

sevgilər daşlansa, ürək dolarmı? 

birlik a`ləmində; sən-mən, olarmı? 

qanın damarımda, unudularmı? 

siz bizim, dumduru xa`tirəmizsiz 
 

dünyalı yaşayan, böyük insanlar 

özünü – elini – dilini, anlar 

bizdə bir ürəyə axır bu qanlar 

siz bizim, dumduru xa`tirəmizsiz 
 

buraxın dünyanın bölüklərini 

gəlin qovuşduraq ürəklərini 

bir deyək, min gülək diləklərini 

siz bizim, dumduru xa`tirəmizsiz 
 

açın, göz açandan; mən – sən, deməmiş 

özü pişirdiyin özü, yeməmiş 

[vəhdəhu la şərik] bizə söyləmiş 

siz bizim, dumduru xa`tirəmizsin 
 

ürək aç üzümə, fərəhlənim mən 

qanında – canında, qədəhlənim mən 

göydə qurşaq açım qəzəhlənim mən 

siz bizim, dumduru xa`tirəmizsiz. 

Həsr                                            1999/06/22 

 

 

 

 

 

 

 

 

 

 

Oxuyan olsaydı bir kilas məni 

gözləri görməzdi böylə kas məni 

 

mən - sən, lik əynindən soyuna bilsək 

havalı başlarda ovuna bilsək 

eşqi; məhək, mənlik boyuna bilsək 

özümdə yoranmaz bu havas məni 

 

almışam əlimə, cürbəcür ünvan 

dünənim çevriliş, bu günüm üsyan 

qatbaqat dalğayam, laybalay vulkan  

içində həsr edib bu libas məni 

fikrimi yormağa ürəkdən aç göz 

üzdə çaxır kimi suyam, içdə köz 

oxuya bilməzsən məndən açıq söz 

doldurub içməsən bir gilas məni 

 

ürəyim, ətəşli a`təşdən iti 

içimin a`təşi ətəşdən iti 

ətəşim-a`təşim, günəşdən iti 

qıyasda günəşə bil əsas məni 

 

günəş tək şövqdən fərəhlən eşqi 

yağmurlar içində qəzəhlən eşqi 

maraqlı çağlarda qədəhlən eşqi 

sazların telində, qulaq as məni 

 

Muğanam, yadlara gülməz vicdanım 

hər kimlə qaynayıb qarışmaz qanım 

qonuşsam sən ilə üstün tut şanım 

ürəkdən dilinə, vermə pas məni 

Bilirdim!                                     2000/04/06 

 

Bilirdim o canım, tənim olacaq 

şanımla şöhrətim, şənim olacaq 

 

bilirdim qaşları, bükəcək məni 

yerə pırıl-pırıl, tökəcək məni 

saçları ardınca çəkəcək məni 

gözləri canıma qənim olacaq 

 

bilirdim ürəyi məndən alacaq 

odlar diyarında, yola salacaq 

susadıb ac-acı, çarpaz çalacaq 

axırda, suyumla dənim olacaq 

 

bilirdim çaxnaşıb, yıxacaq məni 

dağıdıb dağ ba dağ yaxacaq məni 

ağrımı kükrəyib axacaq məni 

məni məndən edib, mənim olacaq 

 

bilirdim eşqində yanacağam mən 

özümü özündən sanacağam mən 

qanımı qanında qanacağam mən 

felinə uyduğum fənim olacaq. 

Uca istək                                      2000/06/24 
 

Qadasın aldığım, qaşıyla gözü 

işvələr içində fəni özləyir 

uca istəyimə "lən" deyən dəhən 

nədənsə gözüylə həni özləyir 
 

qoy göyə yüksələ məhəbbət səsi  

çulqaya dünyanı eşqin nəfəsi 

mavi baxışının yaşıl nəğməsi 

muğamat içində, məni özləyir 
 

eşqdir dünyada yalnız, pənahım 

eşqin savabıdır, mənim günahım 

yel şəkli özünə almışsa ahım 

çəməndə, çiçəyi-çəni özləyir 
 

ürəyim, olubdur odlar diyarı 

yağıbdır başıma, ən ağır qarı 

nədənsə bilmirəm eşqin baharı 

qaşıma düşdüyü dəni özləyir 
 

Muğanın, naz deyə niyaz qazanmış 

yolunda, sər ola fəraz qazanmış 

ağrılar gözündən Araz qazanmış 

o dur ki hər zaman səni özləyir. 

Yerik                                                   2000/11/20 

 

 

Közün ətək çalır, diqqət ha, diqqət 

öz özündə dalır, diqqət, ha diqqət 

bir göz qoy içinin hənirtisinə 

bu eşq a`təş alır, diqqət ha diqqət 

 

dur kəlmə-kəlmə aç, söz qapısını 

üzünə bağlama göz qapısını 

hər kəs döyməlidir öz qapısını 

daha qaş qaralır, diqqət ha diqqət 

 

sökülüb-tökülüb, qutarmamışdan 

dil öyrən neyzarda bitən qamışdan 

Samiri sehrinə düşən camışdan 

fikirlər yahalır, diqqət ha, diqqət 

 

yaranış asılı, tellər ucundan 

alışqan közünü salma, qucundan 

nə ol ürucundan, nə orucundan 

fürsətin azalır, diqqət ha, diqqət 

yerlidir döşəsən çox yeriklərə 

yüksəl ucalara, düş gədiklərə 

varlıqda tapşırıl incəliklərə 

xilqət ayaq yalır, diqqət ha, diqqət 

 

indiki yetibdir əlinə həyat 

ölüm yollarını bağla, tap nicat 

sənin çin çalışır, bütün kainat 

günəş özün talır, diqqət ha, diqqət 

 

canlaş, cahan-cahan, daha cahanlaş 

fəth et zamanları, yenə zamanlaş 

can deyib varlığa, mənlikdə anlaş 

sən qal, həyat qalır, diqqət ha, diqqət 

 

kamala sarıdır çarxın yerişi 

danlaqsız, anlaqdır onun hər işi 

həyatın gedişi, işin gəlişi 

özü başa salır, diqqət ha, diqqət 

 

sən uca arzumsan, diləklən məni 

ətək vur közünə, ətəklən məni 

ürək aç Muğana ürəklən məni 

könlündə çabalır diqqət ha, diqqət. 

Kim bilir?!                                                 2002/07/20                      

 

 

 

 

 

 

 

 

 

 

 

 

 

bu dünyada; xubu- bədi1, kim bilir! 

bələd nədir? nabələdi, kim bilir! 
 

biri varmış- biri yoxmuş, nağılı 

eşidərkən başdan edir ağılı 

hər ma`cəra, bu bir sözdən sağılı 

bu var- yoxdan hədəf nədi, kim bilir! 

                                                
1 Yaxşı- pis 

qanan yoxdur, bu varlığın küyünü 

gələn, salmış düyün üstən düyünü 

bu günə dək yox anlayan bu günü 

haqqın kimdir mötəmədi? kim bilir! 
 

din adına mini gəlib, min deyib 

bəyəndiyi a`dətlərə, din deyib 

başqasına şeytan deyib, cin deyib 

hər sədənin var sənədi, kim bilir! 
 

bilgin olan, bu varlığa, yox deməz 

tapdığına mənimsəyib, çox deməz 

əbləh o ki öz könlünə tox deməz 

xırdalanmaz bu xirədi, kim bilir! 
 

bir gün, zadsan- bir gün, zatsan- bir gün, can 

can bəhrini canlandıran, bir insan 

xəbərsizsən hələ yarın, yarcıdan 

başa gələn peya`mədi, kim bilir! 
 

bu varlığın sönükməzin a`təşi 

- tam eşqdir- həyat doğan ətəşi 

bilyon- bilyon, ay- ulduzu- günəşi 

saysız sonsuz bir ədədi, kim bilir! 

bilyonlardan biri, bu yer kürəsi 

mutsuzluğun, həyatda bir cürəsi 

dərdi- dağı, dər- dəlisi, ürəsi 

nə sərxəti- nə sərhədi, kim bilir! 
 

yazıq kürə, talanır iç- eşikdən 

hər kəs gəlir qığıldanır, beşikdən 

başlı başın soxmada bir deşikdən 

fikri nədir- sözü nədi, kim bilir! 
 

bu dünyada, alan yoxdur qalanı 

boşla canım, ağla sığmaz yalanı 

huşsuz adamqəbul edər palanı 

mömündürsə o! Mürtədi, kim bilir?! 
 

bu zayların, zədəli istədiyin 

zir- zibil; bil, sorunlu san dediyin 

börkənkəli heyvan, göyşər yediyin 

bu devlərə tay bir dədi, kim bilir!. 

 

Uca dərinlik                                    2003/04/28 

İnsan ömür qoysa uca niyyətə 

düşüncə boy atar əbədiyyətə 

yetər səa`dətə, çatar izzətə 

varlığa yol açar, dolduqca yaşa 

 

yaşayış sən ilə ürək qatmada 

yaranış başına şabaş atmada 

ulduzlar qarşında, göz oynatmada 

olduqca, onları düşəsən başa 

 

dalğalı çıpcalan dənizlər kimi 

uca dərinlik ol təmizlər kimi 

canlar mülkünü al əzizlər kimi 

göz ol ürəklərdə gözlənən qaşa 

eşqə mə`na verən, dərin bilikmiş 

elmə üz gətirən, fikrə birikmiş 

yazlar sənə doğru gözünü dikmiş 

sən göz dolandırıb onları yaşa 

 

tutarlı mey gücü, yaxımındadır 

ucalıq insanın baxımındadır 

bulaq tək dövləti axımındadır 

ax ay təbiətim, varıl talaşa 

 

dalğalar qol açar sel gülüşündə  

çiçəklər oynayar yel gülüşündə  

görünmək istəsən el gülüşündə  

üzülüb uzaqdan etmə tamaşa 

 

ətək aç, eşq ilə çulqa hər yanı 

Muğan tək qoru bu eli-obanı 

isti bir ocaq et Azərbaycanı 

qoy ona hər baxan gözlər qamaşa. 

Alış- veriş                                                2003/05/03 

Dönərgə bizi danlar 

ki zaman geri dönməz  

qabaqcıl bilik olsa 

bir insan geri dönməz 
 

fikirdən uca, açın 

dəyər göz, göyə açın 

uçaraq, yaxın qaçın 

a`sman geri dönməz 
 

həyatın gedər yolu 

hər yolda açıq qolu 

ötəlim, sağı- solu 

bu cahan, geri dönməz 
 

yaşayış gediş üstə 

gedişlər yeriş üstə 

hər alış, veriş üstə 

gedər can, geri dönməz 
 

dirilik, alay- alay 

alaylar, olay- olay 

versələr sən-için hay 

həyəcan geri dönməz 
 

bu yollar saman yolu 

neçə min karvan yolu 

axtarıb inan yolu 

kəhkəşan geri dönməz 

həyatın yolu, kamal 

kamalın sonu, vüsal 

vüsalın yadınla qal 

bu arman, geri dönməz 
 

dünyada islah edən 

- umiddir- səlah edən 

islahı, silah edən  

- bir üsyan geri dönməz 
 

zülmkar anmalıdır 

yolunu danmalıdır 

bu əsli qanmalıdır 

xəfəqan, geri dönməz 
 

Yaz döşü                                  2003/05/14 

Düşdüm yaz döşünə, niyazım artdı 

məni məndən sarı məndən qopardı 

qatışdım eşqilə, yaddan çıxartdı 

döyündüm-döyündüm, özümü tapdım 

 

duyğu, ətək açdı, çalxadı məni 

cənnətdən baş tutdu, doğma vətəni 

kükrədi çayları, güldü çəməni 

həm, suda – həm, güldə, izimi tapdım 

 

sarındım həyatın gülüşlərinə 

yaxından göz qoydum görüşlərinə 

bir-bir, dodaq oldum öpüşlərinə 

hər nəyin içindən gözümü tapdım 

 

hər gözlə gülüşdüm, özümü gördüm 

hər üzlə öpüşdüm, izimi gördüm 

hər anla görüşdüm, ruzumu gördüm 

hər canla sevişdim, közümü tapdım 

 

sevincim, qol açıb gəzdi dağları 

sərin bulaqlardan içdi çağları 

yetirdi təbində barlı bağları 

sevdadan söz açdı, sözümü tapdım 

 

gördüm bir fərq yox, var; dövlətində 

eşqdir yüksələn öz qüdrətində 

gülə, bülbül dedim, yaz xidmətində  

güvəndi sözümdən, tezimi tapdım 

 

hey aldım həyatın hər girpiçindən 

ömrümün keçərək dörddən üçündən 

qapdım düşüncəni batlaq içindən 

onunda könlündən dözümü tapdım. 

 

 

Sonuç                                 2003/07/20      

 
 

 

 

 

 

Çeynək ömür, özümün dörddən biri 

yazsız- yaysız, güzümün dörddən biri 

çeyrək ömür- seyrək həyat, bizdədir 

od yurdunda, Urmuda- Təbrizdədir 

yazıq canım, hamısı evmizdədir 

başda uçan, tozumun dörddən biri 
 

dörd ünsürdən ayaq tutursa, insan 

od güc salır, nasıl bizdə hər zaman 

ürək yanır, alazlanır ahda, can 

gözdən axan, közümün dörddən biri 
 

bizdə yaşam, üzü qara bir kömür 

yaz- yaz deyə, qılışlı qışda gömür 

üzdən- gözdən, olmuş ölümcül ömür 

sınıq- salxaq, lüzumun dörddən biri 
 

saymaz yana, baxma mənə keçəri 

gözlərini qaytar bir az içəri 

hər qədər də baxış, olsa köçəri 

səndə qalır gözümün dörddən biri 
 

hər ağartı, sanma gözə cığaldır 

göz önündə doğrulanlar doğaldır 

sonuçlanan sorum- sorğu, kamaldır 

hər bir yazım, pozumun dörddən biri 

gizli- gizli, giziltidə, kürəyim 

oğrun- oğrun, alqasayır, ürəyim 

gözdən düşür, dildən düşmür diləyim 

hər bir cüzvü, cüzümün dörddən biri 
 

sözlərimi yanıtlaya, kim! sora? 

kimlər yarıb iç eləyə? kim yora! 

üç payını tapşırsamda, sansora 

sənə çatır sözümün dörddən biri 
 

alt- üst olmuş bizdə yaşam əsası 

qələmdirsə şe`r əlinin əsası 

hər söz yazır, dönür olur siyasi 

yerdə qalan, dözümün dörddən biri. 

 

Öyrən                                           2003/07/23 

Yazını öyrəndin, sözünü öyrən 

yazıl, sayfa-sayfa, özünü öyrən 
 

göz qoy bu həyatın xətt-i məşqinə 

varıl sevincinə, qoşul əşginə 

tapşırıl dırnaqdan başa, eşqinə 

qarışıb közüylə, közünü öyrən 

 

gözünü dörd açıb, bax həyatına 

özünü isbat et onun za`tına 

çalış həyatında, can nicatına 

dünyalı baxış ol, gözünü öyrən 

 

düşüncə yaraşıq verəndi fərdə 

düşün dəy beş günün beşi də, dərdə 

yayıl simlər üstə, pərdə bə pərdə 

dildə yer salmazın sözünü öyrən 

 

sıxılma! araşdır gördüklərini 

özündə - özgədə hördüklərini 

min aldıqlarını, verdiklərini 

birini – onunu – yüzünü, öyrən 

nə yap-yap, başa keç! sarıl başa keç  

gözlərin yorulsa; yeri, qaşa keç 

sularda boğulsan, dağa-daşa, keç 

qat ba qat tezini – tozunu, öyrən 

 

dediyin sözlərdə, durma inada 

inaddır şüura yetirən qada 

gerçəklik göyçəklik doğar dünyada 

duzlu söz axtarsan, düzünü öyrən 

 

həyatın eşqinin oduyla alış 

olsan da; yetmişdə - səksəndə, çalış 

nadanlıq başına, olmamaq balış 

barı, öz kəndində özünü öyrən 

 

Can varı                                         2004/06/07 

Düşündükcə; düşər çox, başa insan 

fikrini tapşırmaz, çaş-başa, insan 

 

bəşərə, şüurdur göstərən yönü 

düşüncə, insanlıq şərtinin önü 

yoxsa el demişkən, qalınlar günü  

özünü büksə də qumaşa, insan 
 

həyat mətnindəki, bu veriş – alış 

bizim çin öyrədir; olduqca, çalış 

günəş tək hüzuru tap özündə, alış 

gündüzü yaşayıb ver başa, insan 
 

eşqdir; həyatda bizə, söz verən 

güzgü tək hər zadı özündə görən 

mənliyi mənliklər içində hörən 

bu eşqə et dərin tamaşa, insan 
 

əsrlər yol verir sənə, özündə 

çox ayıq gəzəsən, aydın gözündə 

ləhzələr yaranır, hər bir izində 

dövranlar bağrına dolaşa insan 
 

həyatda hər bir şey, özdən başlanır 

enişi – yoxuşu, düzdən başlanır 

varlığın can varı bizdən başlanır 

dur əl qat, qatbaqat talaşa, insan 
 

günəş, ülgüdürsə həyat közündən 

ulduzlar güzgüdür onun üzündən 

yaxındır həyata insan, özündən 

inanıb özünə, min yaşa, insan. 

Sən, olacaqsan                                       2004/06/07 
 

Şe`rimin canına tən olacaqsan 

içində, qatbaqat fənn olacaqsan 
 

bu təbin tu`tusu, düşəndə dildən 

toxunan işlərlə küsəndə eldən 

mənim çin heç bir iş gəlməsə əldən 

təbimə dil verən dən olacaqsan 

meysən, ayaqlarım sənə bağlıdır 

tanınmaz çağlarım sənə bağlıdır 

baharım-bağlarım sənə bağlıdır 

hər sözdən danışsam, sən olacaqsan 
 

sözümdə əyləşən, şurum şanımsan 

eşq üzrə ürəyə axan qanımsan 

aydın həyatımsan, şirin canımsan 

günlər dolandıqca, mən olacaqsan 
 

sənə inanmışam varlıq boyunca 

odur, öyrənirəm səni doyunca 

həyat izlərini gözdən soyunca 

mənliyin əynində sən, olacaqsan 

 

Gəl                                    2005/12/31 

Gəl; alım qadanı, göz dolusunca 

yanım a`təşində, köz dolusunca 
 

gəl gəzim hüsnünün yaşıl bağında 

yaşayım doyunca dörd bir çağında 

eşqin; qucağının, öz ocağında 

qızışım, alışım köz dolusunca 

gəl- gəl, dolanmayım çölü- fəlatı 

pay versin nəfəsin mənə, həyatı 

köksündə, gəzərək bu ka`inatı 

üzünə bir baxım, göz dolusunca 
 

yəhvədən;2kəlimə, yetişmiş səs ol 

leylidən məcnuna çatan həvəs ol 

səlibdən3 səlibə qonan, nəfəs ol 

özünü; gəz- dolan, öz dolusunca 
 

gəl səni gəzməyək qos-i qəzəhdə 

hüzur tap, vətəndə- təndə- fərəhdə 

özgürlük meyini, içək qədəhdə 

boyunu oxşayaq söz dolusunca 

İstirəm                                           2006/05/24 

İstirəm ucalsın çox; başın, vətən 

dönsün düşüncəyə, dağ- daşın, vətən 

dirilik daşısın, dünyada dilin 

qürsün ürəklərdə bardaşın, vətən 
 

istərəm; ayılım qanında, sənin 

zöhrə tək göz açım danında sənin 

yam- yaşıl, yaz olum canında sənin 

                                                
2 Tanrı, müqəddəs zat 
3 xaç 

öc alsın günəşdən; göz- qaşın, vətən 
 

sən, mənim gözümlə varıl mə`naya 

mən sənin özünlə baxım dünyaya 

odlu ürəyindən aldığım maya 

yaşayış çağımda; talaşın, vətən 
 

ürəyin verdiyi sözünə, söykən 

elinə- dilinə, közünə söykən 

əyləş vüqarında, özünə söykən 

arxanda, qırxa dın qardaşın vətən 
 

danışdır elini, nazın dililə 

eşqili yaşamın, yazın dililə 

danışsam səninlə sazın dililə 

zövqümə səs qoşub; bağlaşın vətən 

Axtar                                                   2006/07/02 

Qışlar qılışlanıb, qolsuz öləndə 

yarlar yaşıllıqlar içrə, güləndə 

ortaqlıq edəndə hamı şöləndə 

məni də an ba an, özündə axtar 
 

umid açan kimi dəstərxanını 

əl qatıb möhkəm tut öz imanını 

qoru inqilabla şirin canını 

özünü can ba can izində axtar 
 

ağaclar dolanda barlı çiçəyə 

qatıl dilək- dilək şanlı istəyə 

açanda gözünü, hər bir ürəyə 

məni də, el bə el gözündə axtar 
 

gülüşdən gülüşə qonanda bülbül 

gülşənin döşündə; ol səndə, bir gül 

meylən gözəlliklər içində düş lül 

menidə, öz piyan közündə axtar 
 

za`limlər qurqusu, yoldan olanda 

gözləri axınıb rəngi solanda 

gözlərin yaz gülüş yaşla dolanda 

səsimi- soyumu, sözündə axtar. 

Səfalı                                                 2007/07/05 

 

 

 

 

 

 

 



 
 

  41

 

 

 

Soruşma! bir başı qadalıyam mən 

diləyi- ürəyi, yaralıyam mən 
 

çoxda, yaşamayır yaşayış məni 

ayaqdan salmışdır qara qış məni 

tutmuş, aq olduğum bir qarğış məni 

bir belə özümdən aralıyam, mən 
 

hansı qamışlıqdan, baş almış bu ney 

yaz... qışı səslənir, içində giley 

güneydə quzeyəm, quzeydə güney 

özümdə bilmirəm haralıyam mən 
 

həm sayxaş dənizəm, həm dəli tufan 

sevgi uçur məni, həmdə tökür qan 

özümdə kükrürəm, vulkan ba vulkan 

həm sönük- həm yanıq, havalıyam mən 
 

əlifəm4 bir elin a`laf 2-ındayam 

si`morğam, vətənin bir qafındayam 

Təbrizin Ərkinin tavafındayam 

                                                
4 Birinci hərf  2 minlər ədəd 

Mərvədən- Minadan, səfalıyam mən 
 

mənim başımda qırx ərən qardaşım 

qırxı vur milyona, olsun öz başım 

bir yerdə qurulan, deyil bardaşım 

hardan səsim gəlsə, oralıyam mən 
 

öz ağır elimlə verrəm, qol- qola 

düşman dübərdimə qoşmasın hola 

həyatım bağlıdır, getdiyim yola 

yoxsa, boyunların vabalıyam mən 
 

yadların uymaram, boş al verinə 

qələm, əlimdədir silah yerinə 

sözümün baxsanız, zəbər- zerinə 

bilərsiz, dəyərdə mayalıyam mən. 

Dördlüklər  
( çarparalar ) 

 

 

 

 

 

 

 

 

Özgürlük                                  1986/05/24 

 
 

 

 

 



 
 

  44

 

 

 

 

 

 

 

 

 

 

 

 

 

İstədim adını dilə gətirim 

yeni baxışında itirdin məni 

susadım gün bə gün özündən ötrü 

məni məndən edib yetirdin məni 
 

istədim yenədə tutum adını 

san- şanın, sehr edib dilimi tutdu 

tumdum öz içimdə; doyunca, səni 

başıma gəldiyin, nəfəsim utdu 

 

hopdurdun canıma, səs- sorağını 

sən; öz büsatını, fikrimdə qurdun 

ancaq: hey can atdım, çatışım sənə 

ılğım tək, bir ağac, uzaqda durdun 
 

indi anlayıram, sən nəimişsən 

təklikdə, ay mənim, mənliyim- elim 

dəyişdin, adımı- fikrimi, yenə 

- adını tutmağa, qısadır dilim 
 

bizimdə el içrə yaranmalısan 

səni gərəkliəm çox artıq duyum 

biz də, çox anlamı dəyişməlisən 

özümdən əzizsən, ay özgürlüyüm 
 

sən gərək, eşqili armanlarınla 

- özünü bizlərdə yaratdırasan 

el bə el- dil bə dil- il bə il, birdə 

xalqı istəyinə, sən çatdırasan. 

 

BAYQUŞ                                     1987/07/18 

Tikanlı məftıllar üstünə, qonan 

- bu bayquş, ölümə hey ağıt toxur 

ölümün özüdür! yaşayış üstə 

- taxıb caynağını, özünü oxur 
 

gözünü dikmə çox, bu yaxınlara 

əla`qən vardısa yaşayış-üçün 

batır tikanları, gözündə qalsın 

alıram boynuma, bu işin suçun 
 

çətin günlər indi yolunu gözlür 

fürsətin azlıqda, ixtiyar dadır 

özünü tez yetir; ayaqla, başın 

bayquş əyləşmişdir, özü dardadır 
 

mən ölmüş olsamda, sən ver borcunu 

vətənə- elinə- dilinə, oğul 

mənim məmləkətim bitməyindədir 

o doğrulmamışdan; sən, onda doğul 
 

o yaddan çıxmışsa bir uzun zaman 

adını dillərə salmalısan sən 

mənim gözlədiyim o günün içrə 

eşq üzrə, bu gündən dalmalısan sən 
 

ana toprağımda, ana dilimə 

dayaq durmalısan ömürlər boyu 

bu dil, dirildəcək bir gün vətəni 

tutacaq ölkəmiz, istiqlal toyu. 

 

Yoxluq qaralı5                              1987/07/19 

 
 

 

 

 

                                                
5 Qaral: durğunluq, skun 

Gözlərdən itirən gündüzü, necə 

gecəni, özüylə daşıyacaqdır? 

gözləri olsada, baxar kordur o 

da`im, yarasa tək yaşayacaqdır 
 

korlar, göz qoyarlar yuxular içrə 

dünyanı yorarlar röyalarında 

onların fikridə, kol- kos bitirər 

dərinlik tapılmaz, dünyalarında 
 

onlar yaşayışı, acı görərlər 

başların qatarlar yalan- palanla 

yalanlıq damğası vurub dünyaya 

yaşarlar özləri, qulan- qalanla 
 

yaşamı, ayağı altında görən 

- özünü dimdiklər, leş yeyə- yeyə 



 
 

  49

qapar çevrəsini, ac gözlərilə 

qışqıra- qışqıra, zor deyə- deyə 
 

beyninə taxılmış yoxsul bir baxım 

a`dətə dönmüşdür boşluğu onun 

varlığı- yoxluğun qaralındadır 

ölümlə düşməkdir xoşluğu onun 
 

ölümdən danışmaq, yaraşmaz mənə 

mənim varlığımda, yox ayaq yeri 

məndə sönən deyil, eşqin a`təşi 

sən özün o yolun üstündə yeri 
 

məndə pöhrə vuran, milyonlar yarış 

milyonlar yaşayış, milyonlar həyat 

yaranış gizləri, məndən baş alır 

axır baxışımda həyat, qat ba qat. 

 

 

Yeni mübtəkir                            1988/07/05 

 
 

 

 

Özünü təkləyib yalqızlamağın 

ömür axşamında, kədər daşıyar 

uğursuzluğuna bel bağlayanlar 

özündə sözündə, sürgün yaşayar 

 

sənin payın nədir, - bu, yaşayışda- 

nədən öz- özündə daldalanırsan? 

dönürsən donursan bir durğun gölə 

içində; nə gəzib, nə axtarırsan! 

 

havadan, bir sözü salırsan dilə 

çeynəyib tilifin atırsan yerə 

qır tək yapışdığın sözə, kim dözə 

bu əbəs işlərin kimə, nə verə? 

 

möhrələr dayandı hərəkətinlə 

mat oldun bu oyun, düş şahlığından 

ölkəni; bürüyüb, qaralın, ancaq: 

əl çəkən günün yox? allahlığından! 

 

zaman dura bilməz, səni gözləsin 

o gedir çox yeyin, varlıq yolunu 

hələ şəkkiyatın min dörd yüz ildir 

düşünə bilməmiş, sağla solunu 
 

sənin bu həyatda, alış- verişin 

yaban nəfəs çəkir, xor alaq kimi 

özün öz başını, taxmısan yerə 

dümüyə düşmüsən mazalaq kimi 

 

sənin içindəki; ibrə, yel qovan 

özünü, gecələr bağrına çəkir 

gerini yaşayır fikrin, sən ancaq: 

özünü bilirsən, yeni mübtəkir 

 

nədən göyşəyirsən kor- kor, keçmişi 

cahıllıq bürümüş iliklərini 

bilmədən, ölümün əlla`məsisən 

inancın azdırmış biliklərini 

 

nəyinə baş qoşum, inanım sənə 

yatmışdır qatbaqat sözündə, yalan 

o baxar gözlərin, heç yeri görmür 

gözündə yalandır, özündə yalan 

Radikal                                               1996/11/02 

Vurdun yerdən yerə, sındırdın məni 

buraxdın acılar içində, getdin 

dünyamdan uzaqlaş, yaxamdan silin 

mənim həyatıma etdiyin etdin 

 

ürək döyünəndə addımlarınla 

üryan dolanırdın damarlarımda 

yalançı sevginin, doğma dərdiyəm 

ağrıdan başqa şey, yox diyarımda 
 

yuxudan yuxuya köçən röya tək 

ayağın yeridi məndə, mənliyi 

özümü tapınca, özündən etdin 

fikrimdə itirdim, səni – sənliyi 
 

həsrətin bir zaman məni çulqadı 

ağrılar ağladım ürək evimdə 

zay etdin özünü özün, içimdə 

öldürdün sevinci, ... öldü, sevimdə 

bu günlər yaşadan məni ağrıdır 

"dırnaqlar" içində "radikal" ara 

ağrılar çəkirəm, ağır yaşayım 

oyuncaq olmayım, boş xəyal ara 
 

türkü, saz telində şurdan söz açdım 

məni danmaq için, xəstə düşündün 

susdun yetim kimi, segahlarımda 

şikəstə oxudum, bəstə düşündüm 
 

sanma yox xətəri, dərdli sükutun 

bir dəli dalğalı dəniz, məndədir 

yıxıb yaxacağam sədləri, bir gün 

pay-bölüş, olsam da; Təbriz məndədir 
 

[çəkiblər Ərdəbil divanəsini  

zəncirə, Təbrizdə] el qızı demiş 

yaşamım, ülgüdür bir çox yaşama 

"Səhər" İsveçdədir, o; bizi demiş. 

 

Kiçik bahar                                     1997/11/03 
 

Eşqin dünyasında, ovlanmış quşam 

nazınla əsrəkəm, dərdinlə xoşam  

çevrəmi çulqayan yazdır – niyazdır 

sərkeş bir eşq ilə dərdə, tay-tuşam 
 

mənim bu son çağım, bir kiçik bahar 

lalələr ocağı, dağlı qucağım 

onların ruhudur, daldanaq yerim 

sükutun selidir, mənim çaylağım 
 

geysəmdə əynimə çənin donunu 

qonmuşam çiçəklər yanaqlarına 

dumduru güzgüyəm, cilvələrindən 

cumculuq öpüşəm dodaqlarına 
 

yüksələn göylərə bulud sürüsü 

sanki ağ ormandır dağlar başında 

yoxsa; pambıq-pambıq, duyğularımdır 

xəyallar yaradır, çarxın qaşında 
 

yaşayış gəmisi üzdükcə, süzür 

ətəksiz okeanın uzaqlarına 

məndə də; bu gəmi, bir dəniz eşqi 

tökür dalğaların ayaqlarına 

Payız çağı                                         1997/11/15 

Yolunu sal məndən, bu payız çağı 

aşıraq payızı, aşaq bu dağı 

qol-qola, verməsək mə`nalanmarıq 

bizlə düyünlənir həyat tifağı 

 

yolların yorğunu, gözlər-ürəklər 

kəndimiz zimbəzim, susumuş dilək 

mən ilə yol gedən, ümid-intizar 

sən ilə sürünən, cürbəcür istək 

 

dolaşıq düşmüşəm, qol-qanadımla 

başımı əymişəm yerə barımca 

necə uça billəm? boyumdan uca 

varlığın; varlığım, varın; varımca 

kəndimin üstünü, ağır qar alıb 

əyləşib ətəyi iliklərimdə  

elə bürünmüşəm niyaranlığa 

fikrimə yol etmir biliklərimdə 
 

qoy çovqun yel yusun, təklik təməlin 

soyulum özümdən, köynək bə köynək 

ləpələr, əynimdə dalğaya dönsün 

ağlayım bir eli, göynək bə göynək 
 

qədəhlər dalınca, qaçışır yuxum 

dünənin keflisi dönüklərimdir 

doluxsunmamışam yersiz, bu gecə 

məni çıpcalayan, sönüklərimdir 
 

donubdur buğumun ucunda soyuq 

örpəyin bu əli, sazaq nəğməsi 

yadımda tovlanır yaz, yaşıl-yaşıl 

o əldə oxuyur saz, yaşıl-yaşıl. 

Can qənimləri                                   2001/07/13 

Yurdumun dağ- daşı, gülürsə yaza 

ürəklər ağrısı məni ağlayır  

könlümdə çağlayan, o vərəm o şiş 

məni el dərdinə, artıq bağlayır 
 

bilmirəm qoşulum, gülə- bülbülə 

gül deyib danışım, xoş çağlarıla 

yoxsa yaz çağında, başımı qatım 

köksümdə yüksələn o dağlarıla 
 



 
 

  58

burada evimin can qənimləri 

bölürlər yaşamı aralarında 

günbəgün dirçəlir yaşam ağrısı 

yerdə qalanların yaralarında 
 

nə bir yoxsulları yada salan var 

nə ac qalanların havar duranı 

kütlələr boynunu burduqca, onlar 

bunlarda artırır, qulaq buranı 
 

ölümü, günbəgün geyindirirlər 

- bütün beyinlərə, gülürlər ona 

haramdan doğulmuş mələzlər, neçün 

girirlər el içrə, hey dondan dona 
 

divarlar salınır fikirlər ara 

Berlin divarından qalın......və uca 

qurşun tək tökülmüş enli betonlar 

beyinlər üstündə, vermiş uc- uca. 

 

Çevriliş                                         2003/09/25 

Ömürlər boyunu, eniylə ölçək  

boy atır bu həyat açdıqca ətək 

yazla, yaz dolusu yaşıdlıq edək 

zülmətdə sürməyək ömrü Xızır tək 

 

kəpənək yazısı, gül yanağında 

hər gün bülbüllərin dilindən axır 

saymazca, sovuşma yazdan-çiçəkdən 

ona səndən duru, bildirçin baxır 
 

biz, böyük mətləbdən, göz döndərmişik 

bir çox unudulmuş xatirələr tək 

qıfıl bənd olmuşuq, boş nəfəs içrə 

yaşam, altınlıqda! biz, ona məhək?! 
 

dayansa qasırğa, ayaqdan düşər 

ölümdən başqa bir ad, tapa bilməz 

yaşam fikirlərdə bişirilməsə 

düşər-ağızlardan - dad tapa bilməz 
 

inan ki səa`dət pusqu tutubdur 

ləhzələr içindən, göz dikmiş bizə 

uzat əllərini, yapış qolundan 

könlümü razı sal, gətir evmizə 

ölümsüz ölümdür, qanmaza, həyat 

dirilik insanın baxımındadır 

bir yerdə dayansa, iylənməzmi su? 

həyatda, həyatın axımındadır 
 

ölüm professoru, yaşamdan desə 

gündüzü velləyib axşamdan deyər 

hər zadı özüyçün halal edənlər 

dönər, yalnız bizə haramdan deyər 

insana, yol verir, şüur – düşüncə 

hər nədə hər yolda, saf geyişməni 

hər dona düşsən də, yolundan olma 

çağlardan öyrənmək don dəyişməni 
 

çərdək tək toprağı ləms edənməsək 

baharı onuca tanımaq olmaz 

qalın qabıqları sındıranmasaq 

- içdən, bizim üçün açarmı? söz yaz  
 

durduğu yerini duymayan, qolda 

- bir quru yel ilə gərəkdir sına 

bulaq tək yer salsan yer ürəyində 

çəkərsən söz ondan, aydıncasına 

fikrin axtarsa da göyləri, bir an 

unutma vətəni – dili, yadından 

kökünün üstündə durmayan ağac 

xəbərsiz yaşayar, qol – qanadından 
 

eşq üzrə fikrinə dəyər verməyən 

durub çalışsa da, gəlirsiz olar 

dənizə çatmasa, çayın əlləri 

axsa da, dağ-daşda, bəlirsiz olar 
 

içimdə ay ürək, bu serişt ilə  

dəyişə bilərsən a`ya nələri?! 

başla çevrilişi öncə, özündən 

yandırıb yelə ver bəhanələri 

şe`rilə, könlümə yağdıqca yağmur 

alıram; sözünü, anıram, dilin 

höyləsək yağarkən bizim toprağa 

görürəm dərdini ağır, bir elin 
 

hecalı sev məni, mənliyə aç göz 

mə`nalı gəz – gəziş, həyat yolunu 

min bir pəncərə var gözlər önündə 

soldan sağa-oxu- sağdan, solunu 

üç diş okeanlardan götürə bilsən 

bulud tək yüksəlib göylər gəzərsən 

ildırım olarsan, daha dartınsan 

nurunla üfüqün üzün bəzərsən 
 

yaşayış mətnini anlayıb anlad 

iliyə-sümüyə, damar ba damar  

yenidən yaranım, mən deyən yaşam 

- yalnız, çevrilişin içindən damar 
 

ondadır, zamanlar bağrımdan süzər 

tənəffüz edərəm yalnız varlığı 

lallığı quylaram korluqlarımda 

ondadır, ataram başdan karlığı 
 

olmaz qırıq-qırıq, sevişlər – ölməz – 

görüşlər, höyüldən ola hıçqırıq 

Muğan da yaşayar diriliyini 

içində gülüşü tutmaz ışqırıq. 

Hayqırış                                      2003/10/30 

Vətənim qərq olmuş gözlər yaşında 

ürəklər tarının hayqırışından 

necə kəsmək olar, ağlamaqları 

onun, dərin- dərin üz qırışından 
 

suları axdıqca, oxşayıb ağlar 

gələr hönkürtülü səslər selindən 

yelləri, danışar sızlamasında, 

- bu yaslı ölkənin bir- bir elindən 
 

dörd yolun arası durduğum bu yer 

əsər ürəyimi, yarpaq sayağı 

hər yerdən bir oxdur toxunan mənə 

tikir bir birinə əli- ayağı 
 

küləyə döndükcə hayqırışlarım 

kölgəsi yaxılır camlarda donur 

bir qırov bağlamış qap- baca kimi 

- ağlağan ağıtı içimə qonur 
 

dünyanın hər zadı, gözümdə sınır 

bir- birə baxırıq biz hürüt- hürüt 

kədərlər çeynəyir məni dişində 

get- gedə könlümü çulqayır sükut 
 

göyün qurşağıda, qaş- qabaq töküb 

bir qara don örtür ölkə başına 

gecəni yaşırıq gündüz-ümüzdə 

bir baxan qalmayıb, gözlər yaşına 
 

nədən ağır qaral yaşayır bizi 

nədən tikilmişdir başlar aşağa 

haçaq doğulacaq AlpƏr Tunqamız 

yenədə duracaq bu el ayağa 
 

dağlar gözlərini dikmiş uzağa 

nə bir eşidən var bu, ahı- vayı 

nədənsə, bu baxar korların gözü 

çəkibdir sim- cimə, günəşi- ayı 
 

yarğanlar üstündə yatan bu ölkə 

nədənsə odların ocağı olmuş 

ağıtı; yorduğu, arğın baxışı 

qat ba qat yaralar oymağı olmuş. 

 

Qarabasma                             2004/05/14 

Qorxum ürəyimdən böyük olsa da 

sıxıb təbiə`tim başdan atıbdır 

özünü tapşırmış eşqə- bilgiyə 

varlıq sa`həsində başın qatıbdır 
 

mən o intizaram, ötdükcə zaman 

yaz tək əyləşərəm sözünün üstə 

gözünün altına, alsa da məni 

qaş olub duraram gözünün üstə 

işıqdır ürəyim, umid bağında 

hasarlardan uca durmuş baxımım 

tikanlar tiksədə məni məftilə 

daha sınırlardan çıxıb axımım 
 

qaran; qələmimi bassada, billəm 

gözümü bağlırsan dumanlıq içrə 

əskik röyalara tən verən deyil 

bu açıq gözlərim, qaranlıq içrə 
 

uşaqlıq çağının dar küçələrin 

- gəzdirən beynində, söyçü olanmaz 

gözləri özündə bəsləyən duyğu 

zehnini çaşdırar, ağla dolanmaz 
 

qəfəs hər nə qədər böyük olsada 

uzaq məsafəsi gözlə görünər 

şişləri ilişər, qol- qanadına 

uçmağa başlayan, onda hörünər 

Veto                                    2004/07/05 

Bu nə fa`ciəli yaman zamandır 

köksündə özünü daşıya bilmir 

qaranlıqlarını yaşayan insan 

işıqlıqlarını yaşaya bilmir 
 

ağacla yarpaqlar; düşür, danışır 

ürəklər diləklə, birləşə bilmir 

istəyir gir ala; dönür, döyünür 

boğulur içində, yerləşə bilmir 
 

acıyır, gülüşü dodaqlarında 

dönür ağrı- ağrı yaşa gözündə 

dalır qaral içrə, kütəlir dili 

inan ki; dirilik görmür özündə 

onlar ki düşünür tora düşməni 

özü iqrar edir, bu dayazlığa 

özü- öz boynuna alır suçunu 

vurduqca özünü, qanmamazlığa 
 

ömrünün yaşayan qorxularını 

- onlardır – unudmuş, diləklərini  

qurda tay girmişlər qoyun cildinə 

yadlara qoşmuşlar ürəklərini 
 

nisgil o kimsəyə, tutmaq istəyir 

-yaman bir zamanın yamaqlarını 

sankı: əllərini atır, kol- kosa 

qoyur od üstünə ayaqlarını 
 

üzlərdə nikbət-ə dönən bu nifrət 

yırtan bor- boğazı bu qışqırıqlar 

danılmaz gerçəkdir, qananı yoxdur 

haradan baş alır bu fışqırıqlar 

 

nə yazıq onlar ki; bir iz görməyir, 

- fikrindən- can alır cəmlikdən qopur 

yanıb yaxılır öz nəfəslərində 

gözünün yaşları, torpağı öpür 

nisgil onlara ki, ömürlər bağın 

başa baş, sozalmış görür yaz...qışı 

ləms edir; el qəmin, damarlarında 

onlarla; danışır, alın qırışı 
 

mənlikdən; soruşma, öz keçmişini 

- qoruyur - fikrini, yalnızlığıyla 

ən dərin nisgilə cumduqca, cumur 

danışır içində yalqızlığıyla 
 

indiki; indidən, canlı gələcək 

- açmışdır bağrını, çağırır məni 

bağırım nədən öz keçmişlərimi 

yolundan eləyim, yoldan ötəni 
 

gələcək yolunu, gedənlərimin 

mənim qələmimdə vardır izləri 

yolsuz deyən bizə, bu boyaqçılar 

- hələdə cür bə cür boyur bizləri 
 

Ğavunluq                            2005/05/24 

Sən, qal öz hasarlı yaşayışında 

min tikan solunda, on min sağında 

açdıqca fikrimin qol- qanadını 

uçuram, sınırsız varlıq bağında 

 

qınına, başını soxan bağa tək: 

dünyanı görmürsən, olduğu kimi 

giribsən qat ba qat keçmişlərinə 

əski kitabların qovluğu kimi 

xəyalda; gördüyün yollar, bir bə bir 

bağlanır ölümün kor boğazına 

mən gedən yolların hər bir keçidi 

yetişir həyatın barlı barına 
 

qul kimi; qulluqçu duran, hökmünə 

istəsən; hər zada boyun ver, verir 

insanı heyvanca yenildir sözün 

qurşaqdan aşağa, eşqə yer verir 
 

insan qoşa gedir yaşayışını 

qoşalıq insanda qoşa yaranmış 

ölümü, həyatdan üstün tutanlar 

suçsuz yaşasada, boşa yaranmış 
 

ğavunluq çaxırın üstünə səpdin 

yalan sözlərinə inanmamaqdan 

şübhəndən yaxındır anlağa, fikrim 

danmaq dərinlikdir o danmamaqdan. 

 

Yaşayış evi                                      2005/10/30 

O uca dalğalı gür nəfəsinin 

- nəfsi, sevindirən sevgidən deyir 

yaşıl dalğaların dərinliyicə  

eşqi öz dilicə təfsir eləyir 

 

sənə vurulduğum o gündən bəri 

düşmüşəm sürəkli dalğalarına 

məni çıpcalayan çırpıntıların 

- qatır, öpüş-öpüş damğalarına 

 

çevirib üzümü tufana, eşqin 

çiyninə alarkən göyə qaldırır 

dindirir indimi, at-tut eləyir 

qatır həyatında, məni daldırır 

 

şimşək tək doğrulmuş çaxnaşmalardan 

siyrilmiş bir özəm, özündən olmuş 

vurulan, durulan qaş qabaq içrə 

közərib - közərib, gözündən olmuş 

 

əzizlik tapmışam dəniz əlindən 

əl çatmaz yerləri qəsrimdir mənim 

mənə həyat verən bu həyat, qat-qat 

əslinə qoşulmuş əsrimdir mənim 

 

sevgi dünyasından, köçüb getmərəm 

çökmüşəm könlünün damarlarına 

mənim çin bu yaşam evi sevgidir 

bir çox iz qoymuşam diyarlarına. 

Coşqun təb                                2005/ 10/31 

Sükut çırağını yandırmaq için 

kəlmələr qonuşur, ildırım çaxır 

gözlər işıq alır, ürək ayılır 

sükut, sarayından qovzanır baxır 

 

 

kəlmələr əndamı almasa dönür 

qələmə toxunur, kağıza dəycək 

zehnin pardağıyla, göz tamasıyla 

əyləşir söyçünün söyündə göyçək  

 

menamlar camını sındıran kəlam 

qələmə - davata, hökmdar olur 

handan hasarları yıxıb ağnayır 

coşğun təb`lərdə biqərar olur 

 

handan bir kəlməni şikar etməyə 

xəyal cələ qurur, pusquda yatır 

ovçu tək, ovunu ovlayan kimi 

qalarğı yaşayış içinə qatır 

 

xəyalda tərsinə üzən kəlmələr 

söyçünün zehnində, ovanda üzür 

birbəbir onları şikar eyləyib 

inci tək gətirir bir sapa düzür. 

 

 

Qərib                                              2005/11/01 
 

Cibimə yerləşən; beş- on min tümən, 

- iki- üç qara pul, bir kiçik açar 

beş günlük ömürün qapılarının,  

- dördünü açmayan! Birini, açar? 
 

mənim yaşadığım yaşıl toprağın 

üstünü; gün bə gün, qar almaqdadır 

mavi göylərinin, qızıl şafağı 

açıq gözlərimdə, qaralmaqdadır 
 

ağrımda ağlayan, hər nədən ağır 

bağrımda göynəyən, hər nədən əcib 

kimlikdir; boğulur boğuntu içrə 

mənlikdir; evində, qəribdən qərib   
 

özümlə; görüşən burda, özüməm 

şəhərdə- küçədə- evdə- eşikdə 

mənlə; adamdan çox, kitab danışır 

birisi əlimdə, onu keşikdə 
 

verəndə əlimə duyğu, qələmi 

fikrimi sayfalar üstə, əkirəm 

təbi`m çiçəklənir, barda əyləşir 

baxıb öz şe`rimdə nəfəs çəkirəm 

Doğma təb                                    2005/11/21 

Qardaşım, oyuncaq olub arada 

az qışlaq evinə zumar, qar-daşı 

o zumar, ağzının yemi ki deyil! 

dəyər ver ömrünə, diri bar-daşı 

 

özgəlik dilini, göyşəmək nədir 

özün ol, öz ağzın, öz dilin-dişin 

yavan bir əhsənə, boynunu əymə 

bil kimsən kimlərin görürsən işin 

 

aldanma sarığa bürünmüş başa 

fikrini bürüyür, o səni sarır 

beyni, ölüm ilə dolan balta tək 

görmürsən? dolanır hər yana, yarır 

 

sən məndən çıxılsan, sıx sıxılarsan 

bölmə, yadlar ilə azğın eşqini 

toplanıb, mənliklə bərabərlik et 

sən məndə çarpınıb, çırpın eşqini 
 

öyrən vətənini, öyrən kəndini 

eşqin ürəyilə ol gilən tanış 

gözəllik daşıyan təbiə`t kimi 

mənə öz təbinin dililə danış 
 

ədəb Şəhriyarı, Heydər babada 

özünü oxudu, əlli ilində 

ona dəyər verdi, öz doğma təbi 

tanındı dünyada, ana dilində 
 

dilinə dayanıb, bağrında; yayıl 

yanıb a`təşinə; sön, əzizlik et 

getdikcə, bu yolda qalarğılaşıb 

mə`nadan mə`naya dön, dənizlik et 
 

oxu bülbül kimi, uçuşlarını 

qoy şe`rin otursun gül yanağında 

gül açsın təbiə`t, gülüşlərində 

dad əmib bar versin el damağında 
 

gözəllik, san verən yanaqlarında 

gözünü gəz dolan vajələr içrə 

axtar gülüşünü, öpüşlərinlə 

tapan dək, bağrına şeh kimi siçrə 
 

könül tapşırmasa, su süfrəsinə 

duyub, durulmasa – pınar – olarmı? 

özünü qatmasa günəş eşqinə 

yüksəlib göylərə - çinar – olarmı? 

 

sevdada göyərən, dərinləşərkən 

ucalıq mətnini, sevgidən alar  

üzdükcə sevgini, damarlarında 

özünü düşünüb, dah...a ucalar 
 

sus; susa özünü, var damarında 

tanı susuzluğu, ilik bə ilik 

becərdib sevgini, sevin eşqini 

gəziş həyatını, bilik bə bilik 
 

həyatda, özünü anlayan kimsə 

bütün zamanlarda, ço..x əziz qalar 

eşqə Rabiə` tək, Bəytaş olmayan 

Kə`bə dayansa da, kə`bəsiz qalar. 

Ürəyin...                                       2005/12/05 

Ürəyin dolansın, eli-obanı 

qarışıb qaynasın ürəklər ilə 

gəzsin həyatında, eniş-yoxuşu 

qonuşsun müqəddəs diləklər ilə 
 

ürəyin, oynasın dalğalar boyu 

dənizi – günəşi, ay – ulduzları 

uçsun, uc-bucaqsız dünyalarını 

səndə; göz dolusu, say ulduzları 
 

ürəyin oxusun; eşqi, sevgini 

daşqın; şəlalələr – çaylar, sazında 

gülsün yaz dolusu barlı baharı 

bülbüllər ağzında, gül boğazında 
 

ürəyin, açılsın el şölənində 

içində cürbəcür, öz istəkləri 

pay yetir obana, olduqlarından 

atılsın sənin çin pak ürəkləri 
 

ürəyin, çağlasın elmi-hünəri 

varlığın özüncə, duyub düşünsün 

hər şeyə qədrincə qardaşlıq etsin 

yaxşıdan güc alıb, pisdən üşünsün 
 

ürəyin, danışsın ürək bə ürək 

Muğanın şe`rini salsın dillərə 

ürəkdən can deyib can eşitməyə 

böyüklük paylasın, bütün ellərə. 

İtkin şair                                         2005/01/15 

Elimin qocaman itkin şairi 

yaşamı – həyatı, şərəfli Bariz 

sellər qarşısının, ağır vəryanı 

əməyi – diləyi, hədəfli Bariz 

qar-buzun, bağrını yaran çiçəksən 

açıbsan günəşin üzünə ürək 

sözünü yayarkən elin dilinə 

fikrini paylırsan ətək bə ətək 
 

mə`sum baxışında dolandır məni 

hüsnünün qızışım gur ocağında 

ümidi – arzunu; çıpcala, məndə 

dolanım, səfalı sevgi bağında 
 

mən; sənin qoşmanam, sənin qəzəlin 

mən; sənin zövqünün tanış dilmancı 

qorc ayaq müştəri, gözəlliyinə 

o, dərin baxışlı gözün möhtacı  
 

ləhzələr yorğunu olan, ürəyin 

qoy saysın saat tək hər bir qırpımı 

hədəf sahəsində ülgü olaraq 

həyatdan danışır...., hər bir çırpımı  

qoy; qəvi döyünsün, öz həyatını 

- o, ürək – yaşamın girovundadır 

eşq ilə yaşayan hər bir ləhzəni 

gündüzün – axşamın girovundadır 
 

özünü; ayırma, ürək odundan 

o oddur; tarixdə, yaşadan səni 

yaşam qayğısına, sayğı göstərən 

eşq ilə yaşayar hər bir ləhzəni 

sən bir sükut boyu özünü duyan 

kövrək bir həvəssən canlar içində 

hüzur sahəsində, itkin vücudsan 

ən böyük gerçəksən anlar içində 
 

sən; böyük şairsən, ölməzin vücud 

dünyalar durduqca, sən duracaqsan 

qızıl röyalara, qol qanad verib 

yaşıl mahnılarda oturacaqsan. 

 

Əllər konkurəsi                             2006/05/23 

Qoşulub ağrıma dün, doğma elim 

ürəkdən mənilə bağlaşırdılar 

axan gözlərimdən misralar kimi 

ahımla qarışıb ağlaşırdılar 

bir-idi, ürəkdə- diləkdə bizdə 

birlik görsənirdi niyazımızda 

dillər- dodaqlarda, bir söz deyirdi 

biriydi, girmanda; boğazımızda! 

hamı qatışmışdı, səsə- istəyə 

hamı döyünürdü, birlik qolunda 

leysan yağmuru tək; yaman yağırdı 

yalan deyənlərə, həyat yolunda 

 

hamı nifrətini danışdırırdı 

on illər becərmiş dəlillərilə 

düşürdü dəyişik ürəyimizdə 

dözümlü- qürurlu, nisgillərilə 

 

düyünlü əllərin konkurəsində 

onlar; qəm şahıydı, mən; dərd allahı 

onların hirsinin məndim hərisi 

mənim ahlarımın, onlar; dərgahı 

 

onların əlindən, nəfəs alırdı 

- yarın günlərimin isti ocağı 

onlar; dönərgəni, yoldan edirdi 

korluğa çəkməyə, kor olacağı 

 

bir ömür, gömülmüş hıçqırıq, dünən 

- baş aldı, yadların loğazlarından 

ən ağır bir elin, gür qışqırtısı 

fışqırdı Təbrizin boğazlarından 

 

hər kəs öz kökünə dayanmalıdır 

duvağın tapmağa çölmək yaxşıdır6 

dünyada bir ömür kor yaşamaqdan 

ılğımlar içində, ölmək yaxşıdır 

 

hər güllə açıldı, bir gül apardı 

qurbanlar qan içrə dedi sözünü 

kimisi asfaltda, kimi qənovda 

kimisi qucaqda, yumdu gözünü 

 

yazır göz yaşlarım, gördüklərimdə 

- bir bə bir ürəyin girmanın deşir 

deyir: darıxma çox, əmin ol Muğan 

zəfər yaxınlaşır, zaman yetişir. 
 

Axsarlıq                                          2006/06/30 

 

 

Mən gülə bilmədim, keçmişlərini 

bəlkə gələcəyin sən gülən oldun 

                                                
6 Çölmək dığırlanıb duvağın tapıbdır “atalar sözü” 

baş aça bilmədim fəlsəfəsindən 

bəlkə iy anlayıb, sən bilən oldun 
 

mənki bu dünyanı yaralı gördüm 

neştərlər üstündə, torpağı- daşı 

baxıram heykəli, tikə- tikədir 

bağrında saymayır, qardaş- qardaşı 
 

yazını güz gördüm, öz gözlüyümdə 

olsun ki görəsən gözündə, yaz sən 

gözəlliklərinə yadırğadım, mən 

gələcək yolunu özünü yaz, sən 
 

zülüm tikan kimi taxıldı gözə 

çirkinlik çevrəmdə, açdı torunu 

olsun ki, özgürlük döysün qapını 

zülmət öz əlilə qazsın gorunu 

 

qəm oldu sağdışım, qussə soldışım 

evləndim ən acı, bir yaşayışla 

bayquşlar əl qatıb, tutdu toyumu 

başladım, baş- başa, ömrümü qışla 
 

İncil də, Səlibə çəkilən, Məsih 

min cildə düşmüşdür keçmişimizdə 

axsarlıq lap bizi amandan salıb 

kırıx, pöhrə vurub hər işimizdə 
 

bilmədik, bu günə-kimi, haq nədir 

həqiqət nəçidir, nələrdən deyir 

yeməyə gəlmişdir ağzı olanlar7 

zorlu, zor eyləyir, zorsuzu yeyir 
 

əminəm; gələcək, öz gəlişində 

hər nəyi süzgəcdən keçirəcəkdir 

diqqətlə seçəcək yaxşını, pisdən 

oha`m-a zəhrini içirəcəkdir 
 

əminəm; durular kədərdən, yaşam 

tanrı, insan olar; insanda, tarı 

mənki özlüyümü yaşayanmadım 

məni gələcəkdə yaşa, sən; barı. 

 

 

BAYATILAR 
 
 

                                                
7Dedilər:filan peyqəmbər zühur edibdir, dedi:ağzı varmı?Dedilər: vardır,dedi:oda 
yeməkdən ötrü gəlmişdir(atalar sözü) 

Həyatın özü                                                   1993/10/26         

                                                 

Uçsan et qanad məni                                    özündə oyat məni 

məndən bir söz istəmə                                 danışır həyat məni 

 

Ayrılıq sözü                                                  1994/07/27 

Ayrılıq sözüyəm mən                          bu dərdə dözüyəm mən 

dindirsin hər bəndimi                             neyzarın özüyəm mən 

 

Onlar                                                                 1994/11/07 

Onlar ki xoşhaldılar                                          zirvələri aldılar  

gündüzü öyrənərkən                                    günəşə yol saldılar 

 

Yaraşıq                                                           2010/05/-- 

Günəşə ışıq oldunq                                    eşqə yaraşıü oldunq 
könül verdik həyata                                    ürəkdən aşıq olduq 
 
 
Səltənət                                                                2010/05/-- 
Günlərin, səltənəti                                        insanlar şeytənəti! 
  biri, içir günəşi                                              biri, yeyir dil əti 
 
 
Qış                                                                       2010/05/-- 
 
Həyatım qışa düşdü                                  üzüm qarğışa düşdü 
ürəyim dərdə gəldi                                   gözlərim yaşa düşdü 

Mahar 
Gonaq gəl naharıma                                    gülümsə baharıma 
hicranın oda dönmüş                                   gəl çalış maharıma 
 
Gülüş 
Gülüşün ürək açdı                                      qunçalar çiçək aşdı 
quşlar cəh-cəhə düşdi                               bəh-bəhlər ətək açdı 
 
Ölkə 
Gün düşdü kölgəm oldun                        əlimdə bəlgəm oldun 
qurbətimlə süründün                               bölgəsiz ölkəm oldun 
 
Kölgə 
Kölgəm ol izlə məni                                     ürək ol gizlə məni 
mən səndə göz açmışam                               səndə əzizlə məni 
 
Ara 
Gözlərim qara düşdü                                  ömrümə ara düşdü 
heç bilmədim,əlimdən                             tapdığım hara düşdü 
 
Yer üzü 
Yer üzü,eşqin üzü                                   bağrında həyat közü 
param-parça yaşamı                                  olmuş ürəklər közü 
 
Səfsətə 
Sınırlar ötəsində                                          yerin bir qitəsində 
yaşadır məni sənsiz                                     ömür,səfsətəsində 
 
 
Qzışma                                                                   2010/05/-- 
Günlərim yari kəsdi                                      yaridan yari kəsdi 
elə qızışma tutdum                                   könlümün qari kəsdi 

Şurah  
şurah shldım oda mən                              açdi məndə o damən 
odların ölkəsində                                   mən o oldum,oda mən 
 
Gecələr 
Gəlişməz vecələrdə                                    neyləyim,necələrdə 
ömürü başa verdik                                       yarınsız gecələrdə 
 
Şe`r 
Başıma açdı çətir                                           üstümə səpdi ətir 
məni döndərdi şe`rə                                    yazıldım sətir-sətir  
 
Örpərti 
Günəşin saçaqlari                                           dənizdə şafaqlari 
qoynunda gülüş-gülüş                                      örpərir uzaqlari 
 
Öküz 
Öküzə surə gəldi                                           gözləri nurə gəldi 
başına yeri aldı                                             eşşək şuuurə gəldi 
 
Nəfəs 
Sevgi, nəfəsə doldu                                   həyat həvəsə doldu 
ürəklər yola düşdü                                     duyğular səsə doldu 
 
Şəpə 
Yel əl qatdı dənizə                                         şəpəsi dəydi bizə 
məni saldı ayaqdan                                     səni şökdürdü dizə 
 
 
 
Həvəs                                                                 2010/05/-- 
Dalğalanıb səsə dol                                   kükrəyib nəfəsə dol 
həvəs qoş yaşamına                                hərdəndə bir bəsə dol 

Göstərici 

Çağdaç qoşmalar 

ÜNVAN	 YAZİ	TARİXİ	 SƏHİFƏ	

Ön söz	  3 

İlqar 1996/11/14 6 

Dönərgə 1996/12/08 7 

Təbiət  1996/12/15 8 

Varlığını səndən alan ... 1997/02/20 10 

Nədən	 1997/03/18 11 

Özgəlik	 1997/03/20 12 

Sağlıq	 1997/03/24 13 

Xatirə	 1997/03/24 14 

Həsr 1999/06/22 16 

Bilirdim 2000/04/06 18 

Uca istək  2000/06/26 19 

Yerik	 2000/11/20 20 

Uca dərinlik 2003/04/28 25 

Yaz döşü 2003/05/14 29 

Öyrən	 2003/07/23 33 

Can varı	 2004/06/07 35 

Sən olacaqsan 2004/06/07 37 

									Dördlüklər	

ÜNVAN	 YAZI TARİXİ SƏHİYFI 

Radikal  1996/11/02 52 

Kiçik bahar	 1997/11/03 54 

Payız çağı	 1997/12/15 55 

Çevriliş  2003/09/25 59 

Yaşayış evi	 2005/10/30 73 

Coşqun təb	 2005/10/31 75 

Doğma təb	 2005/11/21 78 

Ürəyin .... 2005/12/05 81 

İtkin şa`ir  2006/01/15 83 

                                          
Çağdaş Bayatılar 

